
KOTA  KINABALU:
Universiti Malaysia
Sabah (UMS) melan-
carkan Program
Teater dengan Tarian
yang baharu bagi
memperkukuh lati-
han khusus dalam
bidang seni persem-
bahan di sampin .
memenuhi ke%ef ————
luan pendidikan serta industri yang sen-
tiasa berkembang.

Program itu diumumkan sempena
Mahakarya 2026, pameran tahunan anju-
ran Akademi Seni dan Teknologi Kreatif
(ASTiF) yang turut mempamerkan projek
tahun akhir pelajar sebagai bukti pener-
apan penyelidikan artistik, pemikiran kri-
tis dan amalan kreatif.

Dekan ASTiF Profesor Madya Dr Zairul
Anwar Md Dawam berkata program
berkenaan diperkenalkan menerusi
penambahbaikan struktur akademik
fakulti bagi memperkukuh fokus penga-
jian dalam bidang teater dan tarian
selaras dengan piawaian kualiti yang
ditetapkan oleh Agensi Kelayakan
Malaysia (MQA).

“Langkah ini bertujuan memastikan
fokus akademik yang lebih jelas, pem-
bangunan kepakaran yang lebih men-
dalam serta pengalaman pembelajaran
yang lebih bermakna kepada pelajar,”
katanya.

Menurut beliau penggabungan bidang
teater dan tarian membolehkan pelajar
membangunkan bukan sahaja kemahiran
persembahan malah kepekaan emosi,
disiplin, keyakinan diri serta keberanian
untuk menyuarakan idea.

Sementara itu Naib Canselor UMS Pro-
fesor Datuk Dr Kasim Mansor berkata

Mahakarya 2026 menjadi platform pent-
ing bagi pelajar mempamerkan keu-
payaan menghubungkan ilmu akademik
dengan realiti masyarakat serta industri
kreatif kontemporari.

“Setiap karya yang dipersembahkan
bukan sekadar hasil bakat semula jadi
tetapi dibentuk melalui proses pembela-
jaran, latihan, penyelidikan dan pemiki-
ran kritis yang panjang,” katanya.

Teks ucapan beliau disampaikan oleh
Timbalan Naib Canselor (Akademik dan
Antarabangsa) UMS Profesor Datuk Dr
Rossita Shapawi pada majlis perasmian
yang diadakan baru-baru ini di Teateret
Ahmad Nisfu, ASTiF.

Kasim berkata pameran itu bukan
sekadar memaparkan projek tahun akhir
sebaliknya menjadi platform untuk men-
guji ilmu, meneroka seni dan mengap-
likasikan penyelidikan kreatif yang
diperoleh sepanjang pengajian di univer-
siti.

Beliau turut menegaskan bahawa seni
bukan sekadar medium hiburan atau lua-
han emosi tetapi merupakan bahasa
tamadun yang mencerminkan identiti,
nilai dan pemikiran sesebuah masyarakat.

“Seni mengajar manusia melihat
melangkaui apa yang kelihatan, menden-
gar melebihi apa yang diucapkan serta
memahami kehidupan daripada perspek-
tif kemanusiaan yang lebih luas.

“Sesebuah negara bukan sahaja dike-
nang melalui pembangunan fizikal atau

kekuatanskonominya tetapiingamolalpic
karya seni dan budaya yang diwariskan
kepada generasi akan datang,” katanya.
Mahakarya 2026 yang berlangsung di
Teateret Ahmad Nisfu, ASTiF, dihadiri
barisan pengurusan universiti, warga
akademik, pelajar serta tetamu jem-

putan. - Stefyanie Myla Micheal

SUMMARIES

KOTA KINABALU: Universiti Malaysia Sabah (UMS) melancarkan Program Teater dengan Tarian yang baharu bagi
memperkukuh latihan khusus dalam bidang seni persembahan di samping memenuhi keper-

luan pendidikan serta industri yang sentiasa berkembang. Program itu diumumkan sempena Mahakarya 2026, pameran tahunan
anjuran Akademi Seni dan Teknologi Kreatif (ASTiF) yang turut mempamerkan projek tahun akhir pelajar sebagai bukti
penerapan penyelidikan artistik, pemikiran kritis dan amalan kreatif.

